ՏԵՂԵԿԱՆՔ ՀԻՄՆԱՎՈՐՈՒՄ

«Կենսաթոշակային համակարգի իրազեկման կենտրոն» հիմնադրամ հիմնադրելու մասին» Հայաստանի Հանրապետության կառավարության որոշման նախագիծն ընդունելու վերաբերյալ

1. Իրավական ակտի անհրաժեշտությունը
Իրավական ակտի անհրաժեշտությունը պայմանավորված է կենսաթոշակային բարեփոխումների իրականացմամբ:

2. Ընթացիկ իրավիճակը և խնդիրները

2010 թվականի դեկտեմբերի 22-ին ՀՀ Ազգային ժողովն ընդունել է կենսաթոշակային բարեփոխումների իրականացումն ապահովող օրենքների փաթեթը, որի համաձայն` նախատեսվում է 2014 թվականի հունվարի 1-ից ներդնել կուտակային բաղադրիչը:

Կենսաթոշակային բարեփոխումների շրջանակներում փոփոխությունների է ենթարկվում նաև հարկային համակարգը. սկսած 2013 թվականից` գործատուները բացառապես էլեկտրոնային եղանակով ամսական պարբերականությամբ ներկայացնելու են անձնավորված հաշվետվություններ:

Սակայն ամենատարբեր ուսումնասիրությունները ցույց են տալիս, որ թե գործատուների, թե բնակչության տեղեկացվածությունը իրականացվող բարեփոխումների վերաբերյալ բավականին ցածր է: Խնդրո առարկա է նաև փոքր և միջին բիզնեսի` էլեկտրոնային հաշվետվություններ ներկայացնելու կարողությունները:

Վերոնշյալ խնդիրների լուծումը ենթադրում է հանրային իրազեկման և հանրային կրթության լայնամասշտաբ ծրագրի իրականացում 

3. Տվյալ բնագավառում իրականացվող քաղաքականությունը

Ոլորտում իրականացվող քաղաքականությունը միտված է բնակչության տեղեկացվածության մակարդակի բարձրացմանը` որպես իրականացվող բարեփոխումների հաջողության գրավական:

4. Կարգավորման նպատակը և բնույթը

Ներկայացվող նախագծի համաձայն` ստեղծվում է «Կենսաթոշակային համակարգի իրազեկման կենտրոն» հիմնադրամ, որի նպատակը կենսաթոշակային բարեփոխումների արդյունավետ իրականացմանն աջակցելն է, մասնավորապես.

1) կենսաթոշակային բարեփոխումների շրջանակներում խորհրդատվական և մասնագիտական աջակցություն տրամադրելը,

2) բազմաստիճան կենսաթոշակային համակարգի վերաբերյալ հանրային իրազեկվածության մակարդակի բարձրացումը:

5. Նախագծի մշակման գործընթացում ներգրավված ինստիտուտներն ու անձինք

Նախագիծը մշակել է ՀՀ աշխատանքի և սոցիալական հարցերի նախարարության կենսաթոշակային ապահովության վարչությունը:
6. Ակնկալվող արդյունքը

Նախագիծն ընդունվելու դեպքում կենսաթոշակային բարեփոխումների հանրային իրազեկման աշխատանքները կկրեն համակարգված բնույթ` էապես բարձրացնելով իրականացվող աշխատանքների արդյունավետությունը:

ՏԵՂԵԿԱՆՔ

ՏԵՂԵԿԱՆՔ

